
				এই পাতাটির মুদ্রণ সংশোধন করা প্রয়োজন। 
●总粤 সাধন ।
অষ্টাবক্র হয়ে দাড়িয়ে আছে ; এক একটা এমন বেঁকে ঝুকে পড়েচে যে পাথর উচু করে তাদের ঠেকে দিয়ে রাখতে হয়েচে । বামে চষা মাঠ ; শাদা শাদা ভাঙ্গা ভাঙ্গা পাথরের টুকরে। চষা মাটির মধ্যে মধ্যে উৎক্ষিপ্ত। দক্ষিণে সমুদ্র । সমুদ্রের একেবারে ধারেই এক একটি ছোট ছোট সহর দেখা দিচ্চে। চর্ক চূড়া মুকুটিত শাদী ধবধবে নগরীটি একটি পরিপাটি স্তম্বী নাগরীর মত কোলের কাছে সমুদ্র-দপণ রেখে নিজের মুখ দেখে হাস্চে । নগর পেরিয়ে আবার মাঠ। ভুট্টার ক্ষেত, আঙুরের ক্ষেত, ফলের বাগান, জলপাইয়ের বন ; ক্ষেতগুলি খণ্ড প্রস্তরের বেড়া দেওয়া । মাঝে মাঝে এক একটি বাধা কুপ। দূরে দূরে দুটো একটা সঙ্গীহীন ছোট শাদা বাড়ি ।
স্বৰ্য্যাস্তের সময় হয়ে এল। অামি কোলের উপর এক থোলো আঙর নিয়ে বসে’ বসে এক আধটা করে মুখে দিচ্চি। এমন মিষ্ট টসটসে, সুগন্ধ আঙর ইতিপূৰ্ব্বে কখন খাইনি। মাথায় রঙীন রুমাল বাধা ঐ ইতালীয়া যুবতীকে দেখে আমার মনে হচ্চে, ইতালীয়ানীরা এখানকার আঙরের গুচ্ছের মত, অমনি একটি বৃস্তভর। অজস্র সুডোল সৌন্দৰ্য্য,যৌবনরসে অমনি উৎপূর্ণ,–এবং ঐ আঙুরেরই মত তাদের মুখের রং—অতি বেশি শাদ নয়।
এখন একটা উচ্চ সমুদ্রতটের উপর দিয়ে চলেচি। অামাদের ঠিক নীচেই ডানদিকে সমুদ্র। ভাঙ্গাচোরা জমি ঢালু হয়ে জলের মধ্যে প্রবেশ করেচে। গোটা চার পাচ পালমোড়া নৌকা ডাঙ্গার, উপর তোলা । নীচেকার পথ দিয়ে গাধার উপর চড়ে’ লোক চলেচে । সমুদ্রতীরে কতকগুলো গরু চরচে— কি খাচে তারাই জানে ; –মাঝে মাঝে কেবল কতকগুলো শুকনে খড়কের মত আছে মাত্র ।

